
ZESTOAKO UDALA
BASERRITARREKIN BATZARRA
Bigarren saioa: Endoia, Etorra, Lasao

Bilera data :2025/07/22 Lekua : Endoiako taberna
Hasiera ordua :18:00 Bukaera ordua :19:15
Bertaratutakoak:
A.G. Begohaenea (Etorra) M.L. Etorrazpi (Etorra)
A.U. Etorrazpi (Etorra) J.P. Etxealai (Endoia)
M.U. Olazarraga (Endoia) J.R. U. Gure Ametsa (Arroagoia)
AE. Olazabalzar (Deba) A.B. Gure Ametsa (Arroagoia)
P.V. Baltzola (Endoia) M.K.U. Arbea (Arroagoia)
J.M.A. Legoiaga (Endoia) J.U. Beliosoro (Deba)
Al Ondarbaso (Etorra) A.U. Beliosoro (Deba)
J.LA. Etorrazar (Etorra) C.G. Endoia
Lorea llundain zinegotzia Izaskun Larrafiaga ingurumen teknikaria
Aitor Ossa zinegotzia

1. 2024ko eskaeren jarraipena

Lehengo urteko uztailean, Lasaoko batzarrean, aurkeztutako eskaeren egoera
azaldu da:

BIDEAK Endoiako Urkiaundi baserrirako bidea. Ikustera joateko eskaera Bideratuta
BIDEAK Itzirako bidea egoera txarrean Foru Aldundik dirulaguntza onartuta. Lehen zatia 2025ean egingo da
BIDEAK Aiakulo bidea. Bidean behera harriak eta erretenak ateratzea Uztailaren 23an bisita bidea ikusteko
SILO BOLA BILKETA  Lau lturrietako puntuan hesia jartzeko aukera plastikoak ibaira ez erortzeko Urkomeri kontsultatu diogu eta epe laburrean ez dira aurreikusten. Udalak bere kabuz?

ZUNTZA/KOBERTURA Lasaoerreka inguruko baserrietan kobertura arazoak Banda zabalaren informazioa bidalita. Lanak amaitzean gainbegiratu
ZUNTZA/KOBERTURA Etorrabideko Gaztafiagaenea eta Begofiaenean ez dute zuntzik Banda zabalaren informazioa bidalita. Lanak amaitzean gainbegiratu

Baserri bideen dirulaguntza

Jakitera eman da otsailean Foru Aldundiko landa bideen dirulaguntza argitaratu
zela eta “Lasaoerrekako bidean, Otolatik Itzirako bidegurutzera asfaltoa berritzeko
proiektua. Lehen fasea” aurkeztu dela. Lehen fase honek 710ml ditu eta BEZ barne
68.943,79 euroko aurrekontua. Udalaren asmoa 2026an bigarren fasea aurkeztea
da (beste 710 ml).

Horrez gainera, Lorea llundainek gogoratu du San Lorente bidean ere konponketa
lanak eqgin direla. Bideak gaizki daudenean, udalari jakinaraztea proposatu da.



E3ES

g
‘X X/
ZESTOAKO UDALA
A.G.k abisatu du Etorrabidean, Erretzabal bordaren pareko bihurgunean, bi zulo

daudela. Ikuspena hobetzeko neurriren bat hartzea proposatu du, ispilua-edo. Bide
ertzeko zuhaitzak ere asko handitu direla dio eta ez dela ondo ikusten.

Endoiabidea egokitzeko lanen bigarren fasea noiz egingo den galdetu du J.P.k.
2026ko udal aurrekontuetan partidarik jasotzen den ikusi beharko da.
Endoiabidean hainbat zulo daudela aipatu da eta tapatzea komeni dela. Bide
ertzean, tarte batean, pago landareak hazita eta ikuspen falta dago. Landareak
pribatuak direnean, Udalak ezin duela hasi kimatzen erantzun du Lorea llundainek.
Kamioiak ibiltzen dira eta gehienezko zama mugatzeko seinalea jartzea proposatu
du J.P.k. Gogoratu da udal ordenantza bat dagoela herri bideen erabilera arautzeko.

J.R.U.k informatu du Endoiabideko Bisusbidetik hasita Arroagora, bidea ez dagoela
egoera onean, erorita dago leku batzuetan.

A.U.k abisatu du Bisusbide baserritik antenetara bidea 0so egoera txarrean
dagoela.

3. Taxibonoa

Lorea llundainek adierazi du taxibonoaren informazioa buzoiratu eta Danbolinen
argitaratu zela.

Garraio publikoa ez duten auzo eta baserriei zerbitzu integral bat eman nahian,
sortu da taxibono zerbitzua. Zestoan erroldatutako edozeinek erabil ahal izango du.
Udalerri osoko baserrietara iristen da zerbitzua. 10 bidaiako bonoak 20 euro balio
du eta zenbat eta gehiago erabili, prezioa merketuz joaten da. Taxistari deitu eta
bidaia zehazten da. Baserrietarako zerbitzua 08:00etatik 20:00etara dela
azpimarratu du Lorea lundainek.

4. Zuntzaren zabalpena

Aitor Ossak aditzera eman du Espainiako Ekonomia Gaietarako eta Eraldaketa
Digitalerako Ministerioak dirulaguntzak eman dituela zuntza etxe guztietara
iristeko. Movistarrek du horretarako baimena. Enpresei esleitu eta zuntza jartzen
ari dira. Legez landa eremuko etxe eta baserri guztietara iritsi behar dute. Instalatu
ondoren, norberak alta eman behar duela gogoratu du Aitor Ossak. Gutxienez 200
metrora uzten dute zuntza eta handik etxera norberak egin behar du konexioa.
Dagoeneko leku batzuetara iristen hasi dela informatu da: Endoia, Arroagoia,
Lasao...

Hainbat etxe edo baserri oraindik zuntzik gabe daudela jakin dugu:

Erlategi (Martija)
Gaztanagaenea

Begonaenea

Ondarbaso

Batzola (metroekin dute arazoa)
Etxaburu

e Beliosoro (2023ko abenduan iritsi zela esan zieten, baina ez dute)

Gogoratu da “Euskadi banda zabala” izeneko webgunean egoera eta
aurreikuspenak kontsultatu daitezkeela.

J.M.A .k jakitera eman du Ekainbidean posteak erorita daudela aspaldidanik.

5. Beste gaiak

Azkenik gai hauek ere aipatu dira:

e Etorran herriko ura. Ondarbason ez dute herriko urik. A.l.Lk dioenez, hiru
legegintzaldi pasa dira eta ez da iritsi oraindik herriko urik Etorrara.
Ondarbasokoek ura kloratu egin behar izaten dute bezeroentzat.

Aitor Ossak, gai honekin lotuta, adierazi du Ura Ur Agentziatik kontadoreak
jartzen ari direla mendiko ura erabiltzen den puntu batzuetan. Lasao aldean,
adibidez, eskutitz batzuk iritsi direla berri eman da.

e Landa lursailen digitalizazioa. Atzeratu egin da eta aurten ezingo da
hasi. Dirulaguntza ustez baino txikiagoa onartu zuen Foru Aldundiak eta
Udalaren egoera ekonomikoa ez da ona. Proiektu hau egiteko asmoa dago,
egoera ekonomikoa hobetuz gero. Zati txikiagotan egingo da, urte
gehiagotan. Ea datorren 2026 urtean hasteko aukerarik dagoen.
Bertaratutako ingurukoen artean beharrak badaude, abisuak pasatzea
proposatu du Aitor Ossak.

¢ Tokiko elikaduraren sustapena. Lehen sektorearen alde lanketan ari da
Udala. Bertako produktuen azoka egiteko saiakera egin zen, baina
zailtasunak zeuden ekoizleekin. Egun, Urkomerekin lankidetzan, bertako
merkatariekin egitasmo bat jarri nahi da abian. Herritarrei Zestoan bertako
produktuak erosteko aukerak zabaltzea da asmoa. Zentzu honetan, ideia
berriak ongi etorriak izango direla adierazi du Aitorrek.

Udalak Amilubi proiektuarekin hitzarmena sinatu eta laguntza ematen ari
da. Proiektu honek auzolana, nekazaritza ekologikoa modu kolektiboan eta
kaletarrak baserri mundura gerturatzea ditu helburu. Gainera, azken bi
urteetan “Zestoatik mahaira” zikloa antolatu du Udalak (sukaldaritza
tailerrak, mahai inguruak...) eta aurten ere abendua-urtarrila inguruan
egingo da ziurrenik. Foru Aldundiko Trebatu programa ere abian dagoela
aipatu da, erreleboa sustatzeko. Egitasmo honetan parte hartzea nahi duen
norbait ezagutuz gero, Udala edo Urkomerekin harremanetan jarri
daitekeela adierazi da.

e Baserri bideen udako belar mozketa. Atzerapena izan da, baina
herriguneko bideen belar mozketa hasi da. Ondoren, baserri bideetara joan
da traktorea. M.K.U.k adierazi du belarra moztera pasa aurretik, abisatzea
komeni dela.

o Basoak eta lursailak. Ertxingo artadia lehengoratzeko dirulaguntza bat
lortu eta herri lurretan landaketak egin direla informatu du Aitor Ossak.
Dena den, udalerriko lursail gehienak pribatuak dira. Udalak pixkanaka

sailak erosteko asmoa du. Hortaz, saltzeko prest dagoen edonor Udalarekin
harremanetan jar daiteke.

e Argiola. Udalak sustatuta, Argiola energia komunitatea martxan dagoela
berri eman da. Udalak teilatuak utzita, bi proiektu fotovoltaiko daude
eginda, bat Aizarnan eta bestea Arroabean. Baserrietan arkoiak, eguneko
kontsumo handia dutenak aurrezteko aukera dute proiektuen bidez. 5km-ko
erradioan, Zestoako edozeinek parte hartzeko aukera izan dezake.

o Liztor beltza. 2025ko kanpaina hasita dago. Kentzeko abisuak emateko
Udalera deitu behar dela gogorarazi da.

e Komunikazio kanalak. Ondarbasok bilerako deialdia ez du jaso, baina Lau
lturrietako buzoietan lekurik ez duelako izango da. Urtean zehar egingo
diren hiru Baserritarren batzarretan gai berak aztertuko direla gogoratu da.
Baserritarrek nahi duten bilerara joatea libre dute. Udalari abisuak pasa eta
informazioa jasotzeko Zestoa Geuk egina aplikazioa, “Baserritarren
batzarra” webgunearen atala eta “Baserritarren foroa” whatsapp taldea
daudela azpimarratu dira. Telegram bidez ere argitaratzen dira berriak eta
abisuak. Telefonoz ere kontsultak egin daitezke edo udaletxera bertaratuta.



